
QNIEPEN LI JSEJHULNA

Poplu tax-Xewkija, nixtieq illejla nifrah maghkom ghax tassew ghandkom ghaliex
taghmlu festa. Lilek, ghaziz Arcipriet, flimkien mas-sacerdoti u I-kollaboraturi
tieghek, nifirhilkom ghall-impenn taghkom biex illum, flimkien mal-poplu fdat lilek,
geghdin taghtu din il-glorja lil Alla.

Kif ninterpreta din il-grajja bhala raghaj spiritwali taghkom? Ghaliex ghandi biex
nifrah bil-kbir maghkom? Ghaliex din l-inizjattiva, li m’hix zghira fl-impenn taghha,
tixhed ghall-imhabba taghkom ghal Kristu, tixhed ghall-imhabba taghkom lejn il-
Knisja. Tixhed ghall-impenn taghkom li tridu ghajnuna fil-mixja spiritwali taghkom,
fil-mixja bhala komunita parrokkjali, fil-mixja bhala poplu ta’ Alla, li jghammar f’dan
ir-rahal tax-Xewkija. U dan nghidulkom fid-dawl tal-Kelma ta’ Alla li ghadha kif
ixxandritilna.

Meta grajna l-ewwel lezzjoni mill-ktieb tan-Numri, grajna esperjenza li kien ged
jaghmel il-poplu ta’ Alla fid-dezert, fil-mixja tieghu biex jidhol fl-Art Imwieghda. U
din l-esperjenza li ged naghmlu, hbieb tieghi. Ahna wkoll poplu li jinsab f’mixja,
poplu illi I-ghan ewlieni taghna hu li naslu fl-Art Imwieghda, dik 1-art 1i weghidna I-
Mulej Gest. Il-poplu Lhudi, meta kien iterraq fid-dezert, bid-diffikultajiet li kellu,
smajna x’ghajnuniet tah Alla lil Mose, li kien il-kap tal-poplu. Qallu: “Ipprovdilhom
zewg trombi, halli dawn it-trombi tlaggaghhom flimkien, dawn it-trombi tghidilhom
xhin ghandhom iqumu u jimxu, dawn it-trombi inti ssejhilhom halli jiccelebraw il-
liturgija, issejhilhom ghal-laggha”.

Ghaziz Arcipriet, mhux jien naghtik il-mandat imma I-Kelma ta’ Alla. Uzaw dawn it-
trombi tal-lum, dawn il-gniepen tal-bronz, halli proprju jghinukom fil-mixja taghkom
lejn Alla. Dawn il-gniepen jaghmlu parti essenzjali mill-hajja tal-poplu ta’ Alla fix-
Xewkija. Dawn il-gniepen jghinukom tinsgu l-istorja, mhux biss tax-Xewkija, imma
l-istorja tas-salvazzjoni, jigifieri l-istorja illi jrid Alla jahdem maghkom.

U ghalhekk meta dawn il-gniepen isejhulkom, isejhulkom biex tiltagghu flimkien
bhala komunita Kristjana, u hemm diversi mumenti fejn il-Knisja ssejhilkom. Hemm
diversi mumenti fejn ir-raghaj spiritwali taghkom illaggaghkom halli jismaghkom,
halli intom tisimghuh, halli tisimghu lil xulxin. Forsi ma jsejhilkomx direttament,
imma jsejhilkom permezz tal-kollaboraturi tieghu. U ged nirriferi ghad-diversi korpi,
gruppi li hawn izejnu din il-komunita parrokkjali. Dawk huma mumenti fejn
niltaqghu flimkien.

Imbaghad dawn il-gniepen isejhulna biex inqumu nippakkjaw u nimxu. Ghiduli fejn
ha mmorru minn hawn? Mhux nimxu f’sens geografiku — minn hawn immorru post
iehor; m’ahniex nomadi, imma I-hajja Kristjana hija mixja. Ma nistghux nghidu
“wasalna” u npoggu bilgieghda, imma rridu kultant Zmien naghmlu pass iehor ’il
quddiem. U anki hawnhekk il-gniepen isejhulna biex niltagghu flimkien u bhala
komunita li taghmel parti mid-djocesi ta’ Ghawdex naraw liema linja ahna sa nsegwu



biex nimxu ’l quddiem. Naraw x’inhuma I-linji pastorali illi nfasslu flimkien u
nipproponu halli 1-poplu ta’ Alla jimxi ’1 quddiem.

Imma mbaghad il-gniepen isejhulna wkoll biex ni¢celebraw il-kult, il-liturgija. U l-
liturgija m’hix biss il-quddiesa, imma hemm mumenti ohrajn fejn il-gniepen
jghajtulna biex niltagghu fid-dar ta’ Alla u nfahhruh flimkien. U l-gniepen jinbidlu u
jsiru dak id-djalogu spiritwali li ghaddej bejna u bejn Alla.

Ghalhekk, hbieb tieghi, nawguralkom illi din l-esperjenza ta’ dawn il-granet tkun
ghalikom imbuttatura ohra ’1 quddiem, impenn iehor biex ahna nkomplu nsawru lilna
nfusna bhala poplu ta’ Alla. Dawn il-gniepen inhadmu f’funderija, hux veru? Imma
jien nawguralkom li 1-gniepen issa jkunu element illi joholqu funderija fix-Xewkija, u
kif dak il-hafna metall ifforma gniepen tant intonati, jifforma minnkom qganpiena illi
tkun vuci sabiha li ssejjah lil haddiehor biex jimxi wara Kristu. Hekk gqalilna I-
Vangelu: “Morru fid-dinja kollha u xandru 1-Bxara t-tajba”.

Jalla l-prezenza ta’ dawn il-gniepen izzejjen il-knisja taghkom, mhux tant il-knisja tal-
gebel imma 1-poplu ta’ Alla migbur taht il-patroc¢inju tal-patrun taghkom, San Gwann
Battista.



